
Polasaí Tinrimh agus Poncúlachta

Baineann an polasaí seo le gach páirtí leasmhar – daltaí, tuismitheoirí, caomhnóirí agus múinteoirí. Tá mé mar pholasaí in Ionaid Ógtheagmhála an dea-thinreamh agus an phoncúlacht a spreagadh. Ní féidir teacht chuig ranganna go mall ar maidin toisc go gcuireann a leithéid isteach ar chúrsaí. Má thagann daltaí isteach go mall, luaitear é sin i leabhar na dteagmhas. Cuirfidh sé sin isteach ar íocaíocht liúntas na hoiliúna.
Tá gá le polasaí tinrimh daltaí ar na cúiseanna seo a leanas
· Lena chinntiú go mbainfidh gach dalta a bhfuil an t-ionad seo dualgas cúraim ina leith barr a gcumais amach, idir chumas mothúchánach, chumas fisiceach agus chumas sóisialta, sa dóigh is go mbeidh áit acu sa tsochaí.
· Le nósanna na freagrachta agus na cuntasachta a chothú agus a chaomhnú sa dalta le go mbeidh sé nó sí réidh don saol mar dhuine fásta, an neamhspleáchas agus an neamhthuilleamaíocht mar chuid den saol sin.
· Le gach leas a bhaint as an oideachas seo acu agus, leis sin a dhéanamh, freastal ar an ionad gach lá, a bheith i láthair ar gach rang agus a bheith in am le haghaidh gach ranga.
· Is fearr a bheidh dalta ábalta a chuid oibre a chur i gcrích gan titim siar. 

Straitéisí leis an dea-thinreamh a spreagadh
Tá straitéisí ar bun i ngach Ionad Ógtheagmhála le tuiscint mhaith a chothú ar an bhfoghlaim agus an dea-thinreamh. 
· Bíonn foireann na n-ionad ag obair go dlúth leis an gClár Críochnaithe Scolaíochta agus le scoileanna sa cheantar. 
· Bronntar teastais ar na daltaí sin a bhaineann tinreamh foirfe amach.
· Bronntar teastais agus duaiseanna speisialta ar na daltaí sin a bhaineann amach tinreamh foirfe in aghaidh an téarma. Má bhaintear amach tinreamh foirfe sa bhliain, tugtar aitheantas go sonrach dá réir. 

Ról na dtuismitheoirí 
· Caithfidh tuismitheoirí nóta a scríobh agus míniú a thabhairt gach uair a bhíonn an dalta as láthair. Ní ghlacfar le cumarsáid teileafóin san ionad maidir le dalta a bheith as láthair. Is fearr nóta scríofa, áfach. 
· Ba cheart deimhniú leighis a chur ar aghaidh chuig an ionad roimh 11am, Dé hAoine den tseachtain nach mbítear i láthair, i gcás gach uaire a bhítear as láthair.
· Íocfar dhá lá dhéag in aghaidh na bliana as tinneas le daltaí a chuireann teastas dochtúra ar fáil an tseachtain a bhíonn sé nó sí as láthair.
· Má bhíonn daltaí as láthair deich lá gan aon chúis bhailí acu, tabharfar rabhadh ó bhéal dóibh. Déanfar nóta de ar taifead agus cuirfear na tuismitheoirí ar an eolas i gcás dalta faoi bhun ocht mbliana déag d’aois.
· Má bhíonn dalta as láthair ar feadh tréimhse fiche lá agus gan cúis bhailí ina leith, féadtar go dtiocfaidh deireadh le clárú an dalta sin láithreach. 
· Más mian leis an dalta filleadh ar an ionad, is féidir leis nó léi iarratas a dhéanamh arís.
· Is gá an t-ionad a chur ar an eolas faoi choinní sula mbíonn an choinne ann. Déantar nóta ansin den chúis leis an asláithreacht. 
· Níor chóir do dhaltaí imeacht ar saoire agus téarma na nIonad Ógtheagmhála ar siúl óir caitear leis sin amhail is go bhfuil an dalta as láthair ón ionad. Má chuirtear saoire in áirithe sula gcuirtear tús leis an téarma, iarrtar fógra a thabhairt mí roimh ré. 
· Caithfidh tuismitheoirí/caomhnóirí a chinntiú go dtuigeann an dalta nach bhfuil an tuismitheoir/caomhnóir sásta má bhíonn an dalta as láthair ach amháin má bhíonn cúis bhailí ann. 

Cén uair a dhéanfaidh foireann an ionaid teagmháil le tuismitheoirí? 
· Má bhíonn baol ann go mbeidh fadhbanna ag dalta atá faoi bhun ocht mbliana déag d’aois ó thaobh tinrimh de.
· Mura dtugann tuismitheoir nó tuismitheoirí míniú sásúil ar na cúiseanna a bhaineann le dalta atá faoi bhun ocht mbliana déag d’aois a bheith as láthair.
· Má bhíonn an dalta mall go rialta le haghaidh ranga agus é nó í faoi bhun ocht mbliana déag d’aois.

· Má tá ainm an dalta á chur ar aghaidh chuig an mBord Náisiúnta Leasa Oideachais. 
· Cuirfear ainm an dalta ar aghaidh chuig an mBord Náisiúnta Leasa Oideachais sa chásanna seo a leanas más dalta atá faoi bhun sé bliana déag d’aois atá i gceist agus/nó nach bhfuil an bunriachtanas oideachais comhlíonta aige nó aici: má bhíonn an dalta as láthair 20 lá nó os a chionn, má bhogann an dalta chuig ionad/scoil eile, má dhéantar an dalta a dhíbirt nó má bhíonn an Comhordaitheoir imníoch faoi thinreamh dalta.

Éilítear ar ionad tuairisc a thabhairt don Bhord Náisiúnta Leasa Oideachais de réir an Achta Oideachais (Leas), 2000. 

